
मोक्षार्थी जीवों पर अनुग्रह करके संत 

शुद्धनय का अवलम्बन कराते हैं 
( समयसार गाथा २७२ के प्रवचन से ) 

[ वीर संवत्‌ २४८६, कार्तिक कृष्णा-१० ] 

एवं ववहारणओ पडिसिद्धो जाण णिच्छयणयेण। 
णिच्छयणयासिदा पुण मुणिणो पावंति णिव्वाणं॥२७२॥ 

प्रश्न-- आपने व्यवहारनय को हेय बतलाया किंतु मोक्षमार्ग में सम्यग्दृष्टि को भी व्यवहार 

होता तो अवश्य है ? 

उत्तर-मोक्षमार्ग की साधना करते हुए सम्यग्दृष्टि को बीच में व्यवहार हो तो भले हो, 

किंतु उसे उसमें एकत्वबुद्धि नहीं होती, उस व्यवहार के आश्रय से मेरा कल्याण होगा, ऐसा वह 

नहीं मानता | SIT में ही एकत्वबुद्धि होने के कारण उसे शुद्धात्मा के आश्रय से निर्मल परिणामों 

की धारा सतत चलती रहती है और व्यवहार उससे पृथक्‌ ही रहता है। इसलिये मोक्षमार्ग में 

व्यवहार साथ होने पर भी कहीं व्यवहार के आश्रित मोक्षमार्ग नहीं है। शरीरादि परद्॒व्य भी 

मोक्षमार्ग में साथ वर्तत हैं, किंतु जिसप्रकार वे शरीरादि पदार्थ परद्व॒व्य हैं, उसीप्रकार मोक्षमार्ग की 

अपेक्षा (अथवा शुद्धात्मा की अपेक्षा) वह रागरूप व्यवहार भी परद्॒व्य की भाँति भिन्न ही है; 

इसलिये परद्र॒व्य होने पर भी जिसप्रकार उसके आश्रय से मोक्षमार्ग नहीं है, उसीप्रकार व्यवहार के 

आश्रय से भी मोक्षमार्ग नहीं है । इसप्रकार परद्र॒व्य की भाँति ही पराश्रित व्यवहार को आत्मा के शुद्ध 

स्वभाव से भिन्न जाने बिना शुद्धात्मा के अनु भवरूप सम्यग्दर्शनादि नहीं होते, मोक्षमार्ग नहीं होता। 

इसलिये सम्यग्दृष्टि व्यवहार से मुक्त है-पृथक्‌ है। हे भाई ! तू व्यवहार से पृथक्‌ हो... और शुद्ध 

आत्मा में आ तो तुझे सम्यग्दर्शन होगा। सम्यग्दर्शन के पश्चात्‌ जो रागरूप व्यवहार आये, उसमें 

सम्यग्दृष्टि बँधता नहीं है, अर्थात्‌ उसमें एकत्वबुद्धि नहीं करता, किंतु उससे पृथक्‌ ही रहता है; 

इसलिये सम्यग्दृष्टि को व्यवहार से मुक्त (पृथक्‌) ही कहा है। जो व्यवहार में बँधता है--उसमें 

एकता करके अटकता है--वह मिथ्यादृष्टि है । 

प्रश्न--तो क्या व्यवहार है ही नहीं ? 
उत्तर--व्यवहार है अवश्य, किंतु मोक्षमार्ग उसके आश्रित नहीं है | व्यवहाराश्रित मोक्षमार्ग 

  मानना तो परद्वव्य से लाभ मानने जैसा है। परद्रव्य है, इसलिये स्वद्रव्य है--ऐसी मान्यता में 

जिसप्रकार स्व-पर की एकताबुद्धिरूप मिथ्यात्व है; उसीप्रकार रागरूप व्यवहार है तो उसके 

कारण निश्चय है--ऐसी मान्यता में स्वभाव और परभाव की एकताबुद्धिरूप मिथ्यात्व है । 
साधक को तो सुख के साथ किंचित दुःख भी है; दोनों धाराएँ (एक कम तो दूसरी 

अधिक?) साथ ही प्रवाहमान है; तो क्या दोनों साथ होने का अर्थ यह हुआ कि एक के कारण दूसरा 

है? क्या दुःख है, इसलिये सुख है ?--नहीं । जिसप्रकार वे दोनों साथ होने पर भी दुःख के कारण 
सुख नहीं है; उसीप्रकार निश्चय और व्यवहार दोनों साथ होने पर भी व्यवहार है, इसलिये निश्चय 

है-ऐसा नहीं है | व्यवहार के आश्रय से बंधन है और निश्चय के आश्रय से मुक्ति है;--इसप्रकार 

दोनों भिन्न-भिन्न रूप में वर्तते हैं । 

व्यवहार है, इसलिये मोक्षमार्ग है--ऐसा तो नहीं कहा जा सकता | ऐसा कहा जा सकता है 
कि व्यवहार का आश्रय होने से बंधन है । जिसके आश्रय से बंधन होता है, उसे मोक्ष का साधन 

मानना तो मोक्षमार्ग का घात करने समान है । जो जीव व्यवहार को मोक्ष का साधन मानकर उसका 

आश्रय करता है, उस जीव की पर्याय में मोक्षमार्ग का घात हो जाता है--उसके सम्यक्त्वादि नष्ट हो 
जाते हैं और वह जीव मिथ्यात्वादि से बँधता ही है--छूटता नहीं है। भाई, मुक्ति का मार्ग तो 

व्यवहार से न्यारा है; अंतर में अपने शुद्ध आत्मा के आश्रित ही तेरा मोक्षमार्ग है... तेरे चैतन्य में ऐसा 

अचिंत्य गुप्त चमत्कार है कि उसके सन्मुख होते ही बंधन के टुकड़े-टुकड़े हो जाते हैं और 

अबंधभाव मोक्षमार्ग प्रगट होता है; इसलिये हे मोक्षार्थी ! तू मोक्ष के लिये शुद्धनय का अवलम्बन 

लेकर शुद्धात्मा को ग्रहण कर--ऐसा संतों का करुणापूर्वक उपदेश है। 

जिसे मोक्ष की ही अभिलाषा है, ऐसे मोक्षार्थी को बंधपरिणाम का उत्साह कैसे आयेगा ? 

मुक्षार्थी को तो शुद्धात्मा के ग्रहण का ही उत्साह है । बंधपरिणाम के उत्साही को शुद्धात्मा की रुचि 

ही नहीं है, इसलिये सचमुच वह मोक्षार्थी नहीं किंतु संसारार्थी ही है। अहा ! देखो तो सही यह 
वीतरागी संतों की वाणी | एक ओर पूर्व चैतन्यदीप्ति से भरा हुआ ज्ञायक भंडार, और दूसरी ओर 

सर्व पराश्रित व्यवहार--दोनों का अत्यंत भेदज्ञान कराया है । दोनों की जाति भिन्न, दोनों के आश्रय 

भिन्न और दोनों के फल भी भिन्न । 

#& एक स्वभाव, दूसरा परभाव | 

#& एक का आश्रय स्व, दूसरे का पर । 

  # एक का फल मोक्ष, दूसरे का संसार | 

दोनों की धारा सतत भिन्न-भिन्न ही प्रवाहित होती है, कभी एक नहीं होती । 

जिसे मोक्ष का उत्साह है, उसे बंधन का उत्साह क्‍यों होगा ? जिसे व्यवहार का उत्साह है, 
उसे परभाव का उत्साह है, उसे पराश्रय का उत्साह है, उसे संसारमार्ग का ही उत्साह है। 

आचार्यदेव उसे व्यवहार का आश्रय छुड़ाने के लिये उपदेश देते हैं कि अरे जीव ! जिस व्यवहार के 

आश्रय से तू मोक्षमार्ग मानता है, उसका आश्रय तो अभव्य भी करता है;--यदि उस अभव्य की 

मुक्ति नहीं है तो तेरी कैसे होगी ? इसलिये व्यवहार के आश्रय की बुद्धि छोड़ और शुद्धात्मस्वरूप 

निश्चय को जानकर उसी का आश्रय कर... उसके आश्रय से अवश्य तेरी मुक्ति होगी । शुद्धात्मा का 

आश्रय ले-लेकर अनंत मुनिवरों ने मोक्ष प्राप्त किया है, इसलिये तू भी शुद्धात्मा का ही आश्रय ले ! 

कप An 

“~ 

उत्तम ब्रह्मचर्यधर्म 

[ भाद्रपद शुक्ला १४ ( अनंत चतुर्दशी ) के दिन पूज्य गुरुदेव का प्रवचन ] 
आज दशलक्षण धर्म का अंतिम दिवस उत्तम ब्रह्मचर्य धर्म का है । यह धर्म सम्यग्दर्शन के 

बिना नहीं होते । धर्म का मूल ही सम्यग्दर्शन है । उत्तम ब्रह्मचर्य धर्म किसे कहते हैं-बह आचार्यदेव 
बतलाते हैं: -- 

सुकृति अर्थात्‌ सम्यग्दृष्टि धर्मात्मा; उसे ब्रह्मानंदस्वरूप आत्मा की प्रतीति हुई है और 

उसके सन्मुख परिणति की लीनता हुई है; वहाँ स्त्री आदि को देखने से उसे दुर्भावों की उत्पत्ति नहीं 

होती--ऐसी निर्मल परिणति का नाम ब्रह्मचर्यधर्म है। पवित्र आत्मा अर्थात्‌ सम्यग्दृष्टि आत्मा; 

जिसे चैतन्य के अतीन्द्रिय स्वाद के समक्ष जगत के विषय तुच्छ भासित होते हैं--ऐसा धर्मात्मा; 

वह स्त्री आदि के अंगों को देखकर विकृति को प्राप्त नहीं होता, उसे दुर्द्धर ऐसा ब्रह्मचर्य धर्म होता 

है। जिसे चैतन्य की प्रतीति न हो तथा परविषयों में जो सुख मानता हो, वह कदाचित्‌ शुभराग द्वारा 

ब्रह्मचर्य का पालन करता हो तथापि, उसे ब्रह्मचर्य धर्म नहीं कहते । उसकी तो दृष्टि ही मैली है, वह 

  राग से धर्म मानता है; इसलिये उसमें पवित्रता नहीं है; और जिस आत्मा को पवित्रता नहीं है, उसे 

ब्रह्मचर्यादि कोई धर्म नहीं होता ।इसलिये यहाँ ' पवित्र आत्मा '--ऐसा कहा है । जिसमें पवित्रता है, 

जिसके श्रद्धा-ज्ञान निर्मल हुए हैं, ऐसे धर्मात्मा को ही ब्रह्मचर्यादे वीतरागी धर्मों की आराधना 

होती है | सम्यग्दर्शन के बिना आराधना किसकी करेगा ? जिसकी आराधना करना है, उसे प्रथम 

श्रद्धा-ज्ञान में ले, फिर उसमें स्थिरता करके उसकी आराधना करे। ऐसी आराधना में ही उत्तम 

क्षमा, ब्रह्मचर्यादि धर्म होते हैं । 

  

“ok 
VAVAVZ 

SOR OOK 

Beara ita WaT cht साधना 

ote अवश्य करता है aK: 
[ आत्मार्थ की साधना के लिये आत्मार्थी जीव का उल्लास और 

विश्वास कैसा होता है--वह गुरुदेव ने यहाँ अद्भुत रीति से समझाया है।] 

जिसे चैतन्य की साधना का उत्साह है, उसे चैतन्य के साधक धर्मात्मा को देखते ही उत्साह 

एवं उमंग आती है कि--अहा ! यह धर्मात्मा कैसे चैतन्य की साधना कर रहे हैं! और उनकी 

आराधना का उत्साह जागृत होता है कि मैं भी इसप्रकार चैतन्य की साधना करूँ | चैतन्य की साधना 

में हेतुभूत ऐसे संत-गुरुओं को भी वह आत्मार्थी जीव सर्वप्रकार की सेवा से राजा की भाँति प्रसन्न 

करता है और संत-गुरु उस पर प्रसन्न होकर उसे आत्मप्राप्ति कराते हैं । 

उस आत्मार्थी जीव के अंतर में एक पुरुषार्थ का ही मंथन होता है कि मैं किसप्रकार अपने 

आत्मा को साध लूँ ?--किसप्रकार अपने आत्मा की श्रद्धा-ज्ञान-चारित्र प्रगट करूँ ? आत्मा में 
सदैव ऐसी धुन वर्तने से जहाँ संत-गुरु ने उसके श्रद्धाज्ञानादि का उपाय बतलाया कि तुरंत उसके 

आत्मा में वह परिणमित हो जाता है । जिसप्रकार धन का अर्थी मनुष्य राजा को देखकर प्रसन्न हो 
उठता है और उसे विश्वास हो जाता है कि अब मुझे धन की प्राप्ति होगी और मेरी दरिद्रता दूर हो 

  जायेगी; उसीप्रकार आत्मा का अर्थी मुमुक्षु जीव आत्मप्राप्ति का उपाय दर्शानवाले संतों को देखते 

ही परम प्रसन्न होता है... उसका आत्मा उल्लसित हो उठता है कि--अहा! मुझे मेरे आत्मा की 

प्राप्ति करानेवाले संत मिल गये... अब मेरा संसार भ्रमण दूर होकर मुझे मोक्षसुख की प्राप्ति होगी । 

ऐसा उल्लास और विश्वास लाकर, फिर संत-धर्मात्मा जिसप्रकार कहें, तदनुसार चैतन्य की 

साधना करता है और सर्व उद्यम से चैतन्य को प्राप्त कर लेता है । 

  

  

wn 

चैतन्य का आश्रय लेनेवाले संत ही जगत में 

Se परम सुखी हैं ae 
सम्यग्दर्शन, सम्यग्ज्ञान तथा सम्यग्चारित्र में जो आनन्द है, वह तो आत्मश्रित होने से 

स्वाधीन है, उसमें किन्हीं विषयों का आलम्बन नहीं है । बाह्य विषयों के आश्रित जो इन्द्रिय सुख है, 

वह पराधीन है, उसमें विषयतृष्णा होने से दुःख ही है । आत्मा के स्वाधीन-अतीन्द्रिय-विषयातीत 

सुख का अचिंत्य स्वाद सम्यग्दृष्टि के अनुभव में आ गया है; विषयों में सुखबुद्धिवाले मूढ़ जीवों को 

तो उस सुख की गंध भी नहीं है | सम्यक्त्वी को आत्मा के आश्रय से जो स्वाधीन सुख प्रगट हुआ है, 

वह ऐसा है कि जगत की चाहे जैसी प्रतिकूलता भी उसमें विघ्न-बाधा नहीं डाल सकती, तथा 

जगत के चाहे जैसे अनुकूल विषय (इन्द्राणिया चक्रवती का वैभव भी ) उसे लालच में डालकर 

विषयों में सुखबुद्धि उत्पन्न नहीं करा सकते । चैतन्य के बाहर के विषयों में जिसकी गंध भी नहीं है 

- ऐसे परमसुख का जिन्होंने अनुभव किया हो, बे धर्मात्मा-ज्ञानी पर में सुख कैसे मान सकते 

हैं ?--नहीं मानेंगे । और पर में सुख नहीं मानते, इसलिये उनके अंतर में सारे जगत के प्रति वैराग्य 

है... उन्हें एक चैतन्य तत्त्व में ही परम रति-प्रीति है । इसप्रकार सम्यक्त्वी की परिणति सहजरूप से 

ज्ञान-वैराग्य सम्पन्न होती है, इसलिये कहा है कि “सम्यग्दृष्टि को नियम से ज्ञान एवं वैराग्य की 

शक्ति होती ही है ।' उसके ज्ञान-वैराग्य का सामर्थ्य ही अचिंत्य है ! 

  

  

  

  

 



अक्टूबर : १९६१ ; ३३ : 
  

ज्ञानकलां जिसके घट जागी, ते जग मांहि सहज वैरागी; 

ज्ञानी मगन विषयसुख मांहि, यह विपरीत संभव नांही। 

जिसके अंतर में ज्ञाककला जागृत हो गई, वह जगत में सहज बैरागी होता है । जिसने चैतन्य 

के अतीन्द्रिय सुख का स्वाद ले लिया है, ऐसा ज्ञानी विषयसुखों में लीन रहे--यह विपरीत बात 

कदापि संभव नहीं हो सकती; चैतन्यसुख का अनुभव करनेवाला ज्ञानी बाह्य विषयों में सुख माने, 

यह असंभव है | ज्ञानी को तो अपने चैतन्य से ही गाढ़ प्रीति है । जिसप्रकार इन्द्रियविषयों में सुख 

माननेवाले मूढ़ जीव उसके कारणरूप पुण्य का (शुभराग) अति गाढ़रूप से (एकत्वबुद्धि से) 

अवलम्बन लेते हैं; उसीप्रकार चैतन्य के अतीन्द्रिय सुख को जाननेवाले ज्ञानी उस सुख के धाम ऐसे 

अपने चैतन्यतत्त्व का अति गाढ़रूप से (तन्मयरूप से ) अवलम्बन लेते हैं | जितना चैतन्यतत्त्व का 

अवलम्बन, उतना ही सुख है; चैतन्य को जानकर उसका अवलम्बन लेनेवाले संत ही इस जगत में 

परम सुखी हैं... उन्हें नमस्कार हो ! ( प्रवचनसार के प्रवचनों से ) 

    

  

  

    

  

  

  

  

  

  

नया प्रकाशन-- 
समयसारजी पद्यानुवाद मूल्य ०.२५ 
रंगीन लेजर पेपर पर सुन्दर बड़े टाइप में है स्वाध्याय के लिये बहुत 

मनोज्ञ प्रकाशन है। 

  

 



23%: आत्मधर्म : १९७ 

उत्तम क्षमा धर्म 
[ भाद्रपद शुक्ला चतुर्दशी-पर्यूषण पर्व के प्रथम दिन-पूज्य स्वामीजी ने 'बारस्स- 

अनुप्रेक्षा ' में से उत्तम क्षमा धर्म पर प्रवचन किया... यहाँ उसका सार दिया जा रहा है। ] 

  

आज दस लक्षण धर्म का प्रथम दिवस है । उत्तम क्षमादि जो दस धर्म हैं, वे सम्यक्त्वसहित 

चारित्र के भेद हैं | सम्यग्दर्शन के बिना तो उत्तम क्षमादि कोई भी धर्म नहीं होता। जिसे चैतन्य की 

प्रतीति नहीं है और शरीर में एकत्वबुद्धि है, उसे प्रतिकूलता आने पर क्रोध हुए बिना नहीं रहेगा, 

इसलिये उसे क्षमा नहीं होती । 

आज उत्तम क्षमा धर्म का दिन है। चिदानंद तत्त्व की प्रतीतिपूर्वक उसमें एकाग्र होने पर 

जगत के बाह्य पदार्थों से राग-द्वेष छूट जाते हैं, इसलिये चाहे जैसे बाह्य प्रतिकूल संयोगों का समूह 
उपस्थित हो जाने पर भी क्रोध नहीं होता, वीतरागभाव बना रहता है, उसका नाम उत्तम क्षमा है। 

“बारस-अमुप्रेक्षा ' में उत्तम क्षमा धर्म का वर्णन करते हुए कहते हैं कि-- 

क्रोध उत्पन्न होने का साक्षात्‌ कारण मिलने पर भी जो किंचित्‌ क्रोध नहीं करता, उसे 

उत्तमक्षमा धर्म होता है। शांत-अकषाय चिदानंदतत्त्व की जहाँ दृष्टि हुई तथा दृष्टि के साथ ही 

स्थिरता हुई, वहाँ धर्मात्मा मुनि चाहे जैसे बाह्य कारण अर्थात्‌ प्रतिकूल संयोग उपस्थित होने पर भी 

क्रोध नहीं होने देते, उन्हें उत्तम क्षमा धर्म होता है। ऐसे धर्मों की आराधना के दिन आज प्रारम्भ हो 

रहे हैं और भाद्रपद शुक्ला चतुर्दशी को समाप्त होंगे। यही सनातन जैनमार्ग में पर्यूषण है । धर्म की 

आराधना तो किन्‍्ही भी दिनों में हो सकती है, किंतु यह दस दिन मुख्यतः पर्व के रूप में माने जाते 

हैं ।-ऐसे धर्मों की आराधना करने के लिये प्रथम तो अनंत शक्ति सम्पन्न चैतन्यतत्त्व को जानना 

आवश्यक है। 

    

  

  

  

  

  

  

  

 



सोनगढ़ समाचार 
पूज्य गुरुदेव सुखशांति में विराजते हैं ।समयसारजी शास्त्र गाथा ३८ से ६० तक सुन्दर 

प्रवचन हुए उनमें भी ३८ वीं गाथा में धर्मात्मा की अनुभूति का वर्णन तो अद्भुत था। अहा, वो 

गुरु उपदेश और उसे झेलनेवाला शिष्य और उस शिष्य की अनुभूति उसका वर्णन गुरुदेव के श्री 

मुख से सुनते हुए बहुत प्रमोद होता था। दोपहर में पद्मनंदी पंचविंशतिका में से श्रावकाचार के 

ऊपर अद्भुत प्रवचन हुये थे, उसमें नित्य प्रतिदिन करने योग्य श्रावकों के कर्तव्यों, देव- 

शास्त्र-गुरु की उपासना, धर्मात्मा-साथर्मा प्रति प्रमोद और वात्सल्य आदि वर्णन बहुत सुंदर 

था।हमेशा जिनमंदिर में भक्ति भी अद्भुत होती थी। 

दसलक्षणी पूर्यषणपर्व में प्रवचनों की शुरु में तत्त्वार्थ राजवार्तिक में से दस धर्मों का 

विवेचन करते थे । 

भादवा सुदी ४ श्री जिनेन्द्रदेव की रथयात्रा उत्सव मनाया था, भादवा सुदी ५ शास्त्रजी 

की रथयात्रा की--हमेशा दसलक्षण मंगल का समूह पूजन बड़े ठाठ बाट से होता था। उत्तर 

भारत के जैनबन्धु इस समय अधिक संख्या में लाभ लेने के लिये आये थे । 

इस साल सुगंध दशमी का उद्यापन का विशेष प्रसंग होने से करीब ३५ बहिनों ने दस 

साल पूर्व सुगंध दशमी का विधान शुरु किया था। वे इस साल पूर्ण होने से उत्साहपूर्वक उसका 

उद्यापन करने में आया था-उद्यापन के उपलक्ष में करीब दो हजार रुपये की सामग्री मूल्यवान 

वस्तुयें (पूजन के बर्तन-पुस्तक, शास्त्र आदि) जिनमंदिर में भेंट की, पूज्य श्री चंपाबहिन तथा 

पूज्य श्री शांताबहिन ने भी आराधनापूर्वक सुगंध दशमी विधान किया था, और उद्यापन निमित्त 

२५०) की मूल्यवान वस्तुयें जिनमंदिर में तथा स्वाध्याय मंदिर में अर्पण की थी, भादवा सुदी 

१५ श्री जिनेद्ध रथयात्रा व वदी १ क्षमावाणी इसप्रकार इस साल विशेष आनन्द मंगलमय धर्म 

पर्व हुए और बाहरगाँव से मेहमानों की संख्या भी ज्यादा थी। 

वर्तमान प्रवचन में समयसार शास्त्र गाथा ६५-६६ आदि तथा अष्ट्रपाहुड़ शास्त्र में से 

मोक्षपाहुड़ गाथा १०४ आदि चालू हैं। 

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 

पंचास्तिकाय ४॥) ज्ञानस्वभाव ज्ञेयस्वभाव २॥) 

मूल में भूल ll) मोक्षशास्त्र बड़ी टीका सजिल्द ५) 
श्री मुक्तिमार्ग I=) सम्यग्दर्शन (दूसरी आवृत्ति) 8 IK 
श्री अनुभवप्रकाश ॥) 6 द्वादशानुप्रेक्षा (स्वामि कार्तिकेयानुप्रेक्षा) २) 

श्री पंचमेरु आदि पूजासंग्रह ।॥।). जैनतीर्थपूजा पाठ संग्रह 
समयसार प्रवचन भाग २ 4 I) कपड़े की जिल्‍्द 8 iF) 
समयसार प्रवचन भाग ३ ४ ॥) भेद्विज्ञानसार २) 
प्रवचनसार ५) अध्यात्मपाठसंग्रह ५) 
अष्टपाहुड ३) समाधितन्त्र RE 
चिद्विलास १०). निमित्तनैमित्तिकसंबंध क्या है ? =) 
मोक्षमार्ग-प्रकाशक Al eR Yo 8 I=) स्तोत्रत्रयी ॥) 

द्वितीय भाग २) लघु जैन सिद्धांत प्रवेशिका =) 
जैन सिद्धांत प्रश्नोत्तरमाला Go ॥-) *आत्मधर्म मासिक ' लवाजम- ३) 

द्वितीय भाग ॥-) आत्मधर्म फाइलें १-३-५-६- 

तृतीय भाग IK) ७-८-१०-११-१२-१३ वर्ष ३॥।|) 
जैन बालपोथी |). शासन प्रभाव =) 

मिलने का पता-- 
अतिरिक्त श्री दि० जैन स्वाध्याय मंदिर ट्रस्ट [डाकव्यय अ ] ane (ane)             

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

